К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаын меставывса асвеськӧдлан органъясӧс 
специальнӧй инвестиция контрактъяс серти инвесторъясӧн
кӧсйысьӧмъяссӧ олӧмӧ пӧртӧм бӧрся видзӧдӧм серти торъя видзӧдан уджмогъяс збыльмӧдны коран пӧрадок урчитӧм йылысь,
мый лӧсялӧ Россия Федерацияса Веськӧдлан котырӧн
урчитӧм правилӧяслы
«Коми Республикаын промышленнӧй да инновация политика юкӧнын ӧткымын юалӧм йылысь» Коми Республикаса Оланпаслӧн 3 статьяса             2 юкӧнлӧн 52 пункт серти Коми Республикаса Веськӧдлан котыр шуис:
1. Урчитны Коми Республикаын меставывса асвеськӧдлан органъясӧс специальнӧй инвестиция контрактъяс серти инвесторъясӧн кӧсйысьӧмъяссӧ олӧмӧ пӧртӧм бӧрся видзӧдӧм серти торъя видзӧдан уджмогъяс збыльмӧдны коран пӧрадоксӧ, мый лӧсялӧ Россия Федерацияса Веськӧдлан котырӧн урчитӧм правилӧяслы, содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь                                                         И. Булатов
Сыктывкар 
2021 вося кӧч тӧлысь 15 лун 
440 №
Коми Республикаса Веськӧдлан котырлӧн
2021 во кӧч тӧлысь 15 лунся 440 №-а шуӧм дорӧ
СОДТӦД
Коми Республикаын меставывса асвеськӧдлан органъясӧс
специальнӧй инвестиция контрактъяс серти инвесторъясӧн
кӧсйысьӧмъяссӧ олӧмӧ пӧртӧм бӧрся видзӧдӧм серти
торъя видзӧдан уджмогъяс збыльмӧдны коран
ПӦРАДОК,
мый лӧсялӧ Россия Федерацияса Веськӧдлан котырӧн урчитӧм правилӧяслы
1. Тайӧ Пӧрадокыс Специальнӧй инвестиция контрактъяс серти инвесторъясӧн кӧсйысьӧмъяссӧ олӧмӧ пӧртӧм бӧрся видзӧдан правилӧяс да индӧм кӧсйысьӧмъяссӧ олӧмӧ пӧртӧм йылысь отчётъяслӧн формаяс серти, кутшӧмъясӧс вынсьӧдӧма Россия Федерацияса Веськӧдлан котырлӧн 2020 во сора тӧлысь 16 лунся 1049 №-а шуӧмӧн (водзӧ – Правилӧяс), урчитӧ Коми Республикаса Веськӧдлан котырлӧн 2021 во рака тӧлысь 9 лунся 116-р №-а тшӧктӧм серти специальнӧй инвестиция контракт серти инвесторӧн кӧсйысьӧмъяссӧ олӧмӧ пӧртӧм бӧрся видзӧдӧм серти уполномочитӧм Коми Республикаса олӧмӧ пӧртысь власьт органӧн (водзӧ – уполномочитӧм орган)  Коми Республикаын муниципальнӧй районъяслӧн (муниципальнӧй кытшъяслӧн, кар кытшъяслӧн) меставывса асвеськӧдлан органъясӧс, кутшӧмъяслӧн мутасын збыльмӧдсьӧ специальнӧй инвестиция контракт серти инвестиция проектыс (водзӧ – меставывса асвеськӧдлан органъяс), специальнӧй инвестиция контрактъяс серти инвесторъясӧн кӧсйысьӧмъяссӧ олӧмӧ пӧртӧм бӧрся видзӧдӧм серти торъя видзӧдан уджмогъяс збыльмӧдны коран ногсӧ, мый лӧсялӧ Россия Федерацияса Веськӧдлан котырӧн урчитӧм правилӧяслы.
Меставывса асвеськӧдлан органӧс позьӧ корны збыльмӧдны специальнӧй инвестиция контракт серти кӧсйысьӧмъяс олӧмӧ пӧртӧм бӧрся торъя видзӧдан уджмогъяссӧ сэк, кор тайӧ специальнӧй инвестиция контрактлӧн ӧтарладорсянь сёрнитчысьӧн лоӧ Коми Республикаын муниципальнӧй районлӧн (муниципальнӧй кытшлӧн, кар кытшлӧн) лӧсялана муниципальнӧй юкӧн.
2. Меставывса асвеськӧдлан органӧс документарнӧй прӧверка нуӧдны корӧм могысь, мый нуӧдӧны Правилӧяслӧн 7 – 9 пунктъясӧн урчитӧм пӧрадокын, уполномочитӧм орган документарнӧй прӧверка нуӧдны заводитан лунсянь 6 уджалан лун чӧжӧн либӧ кадколаст помасян лунсянь          3 уджалан лун чӧжӧн, кутшӧмӧс урчитӧма веськӧдӧм отчёт да (либӧ) отчёт дорӧ содтӧм документъяс либӧ тырмытӧм документъяс инвесторӧн сетӧм вылӧ, ыстӧ меставывса асвеськӧдлан органӧ документарнӧй прӧверка нуӧдны корӧм йылысь гижӧм уведомление (водзӧ – уведомление).
Уведомлениеын индыссьӧ:
инвесторлӧн тыр ним;
инвестиция проектлӧн ним;
специальнӧй инвестиция контрактлӧн кадпас да номер;
документарнӧй прӧверка заводитан кадпас да отчётнӧй период, мый дыра нуӧдӧны специальнӧй инвестиция контракт серти инвесторӧн кӧсйысьӧмъяссӧ олӧмӧ пӧртӧм серти документарнӧй прӧверкасӧ;
мероприятиеяслӧн лыддьӧг, кутшӧмъяс збыльмӧдсьӧны меставывса асвеськӧдлан органъясӧн специальнӧй инвестиция контрактъяс серти инвесторъясӧн кӧсйысьӧмъяссӧ олӧмӧ пӧртӧм бӧрся видзӧдан уджмогъяссӧ збыльмӧдны найӧс корӧм серти;
нуӧдӧм мероприятиеяслӧн бӧртасъяс йылысь юӧр меставывса асвеськӧдлан органъясӧн сетан пӧрадок да кадколастъяс.
Правилӧяслӧн 9 пунктса «в» пунктув серти специальнӧй инвестиция контракт серти инвесторӧн кӧсйысьӧмъяссӧ олӧмӧ пӧртӧм (олӧмӧ пӧрттӧм, абу колана ногӧн олӧмӧ пӧртӧм) йылысь заключениелысь бала дасьтӧм могысь (водзӧ – заключениелӧн бала) меставывса асвеськӧдлан орган ыстӧ уполномочитӧм органӧ нуӧдӧм мероприятиеяслӧн бӧртасъяс йылысь юӧрсӧ уведомлениеын индӧм кадколастӧ. Меставывса асвеськӧдлан орган сӧгласуйтӧ заключениелысь баласӧ уполномочитӧм органсянь сійӧс босьтан лунсянь 3 уджалан лун чӧжӧн.
3. Меставывса асвеськӧдлан органӧс ветлӧмӧн прӧверка нуӧдны корӧм  могысь, мый нуӧдӧны Правилӧяслӧн 14 – 18 пунктъяс серти, уполномочитӧм орган 2 уджалан лунысь оз сёрджык, мый мунӧ федеральнӧй олӧмӧ пӧртысь власьт органлысь, кодӧс Россия Федерацияса Веськӧдлан котырӧн уполномочитӧма промышленносьтлӧн лӧсялана юкӧнъясын специальнӧй инвестиция контрактъяс кырымалӧм вылӧ, ветлӧмӧн прӧверка нуӧдӧм йылысь тшӧктӧд босьтан лун бӧрын, ыстӧ меставывса асвеськӧдлан органӧ сійӧс петкӧдлысьӧн ветлӧмӧн прӧверка нуӧдны корӧм йылысь гижӧм уведомление индӧм тшӧктӧдлысь копиясӧ содтӧмӧн.
4. Меставывса асвеськӧдлан орган ыстӧ уполномочитӧм органӧ меставывса асвеськӧдлан органӧс петкӧдлысьяслысь списоксӧ (овсӧ, нимсӧ, вичсӧ (эм кӧ) да уджалан чинсӧ индӧмӧн), кодъясӧс корӧны нуӧдны ветлӧмӧн прӧверкасӧ, 2 уджалан лунысь оз сёрджык, мый мунӧ тайӧ Пӧрадоклӧн 3 пунктын индӧм гижӧм уведомление босьтан лун бӧрын.
